
Gwneud y gorau o’r llyfr hwn



Croeso i’ch Canllaw Adolygu ar gyfer cwrs TGAU Mathemateg Uwch CBAC. Bydd y llyfr hwn yn rhoi crynodeb cadarn i chi o’r wybodaeth a’r sgiliau bydd disgwyl i chi eu dangos yn yr arholiadau, ynghyd ag awgrymiadau a thechnegau ychwanegol ar bob tudalen. Drwy’r llyfr cyfan, byddwch hefyd yn gweld llawer o gymorth ychwanegol i sicrhau y byddwch chi’n teimlo’n hyderus ac yn hollol barod ar gyfer eich arholiadau TGAU Mathemateg Uwch.


Mae’r Canllaw Adolygu hwn wedi’i rannu’n bedair prif adran, gyda chymorth ychwanegol yn rhan olaf y llyfr. Mae’r pedair prif adran yn ymdrin â’r pedair thema fathemategol fydd yn cael eu cynnwys yn eich cwrs ac yn cael eu harholi: Rhif, Algebra, Geometreg a Mesurau ac Ystadegaeth a Thebygolrwydd.


Nodweddion i’ch helpu chi i lwyddo


Mae pob thema wedi’i rhannu’n destunau un-dudalen fel sydd i’w weld yn yr enghraifft hon:

Rheolau


Mae’r wybodaeth byddwch chi wedi’i dysgu yn ystod eich cwrs yn cael ei lleihau i’r rheolau allweddol ar gyfer y maes testun hwn. Bydd angen i chi ddeall a chofio’r rhain ar gyfer eich arholiad.

Enghreifftiau


Rydyn ni’n rhoi enghreifftiau i’ch atgoffa chi sut mae’r rheolau’n gweithio. Rydyn ni wedi amlygu pob rheol gyferbyn â lle mae’n cael ei defnyddio.

Cwestiynau dull arholiad


Mae cwestiynau dull arholiad yn darparu ymarfer go iawn ar y maes testun. Mae’r marciau sy’n cael eu rhoi wedi’u nodi fel y gallwch chi weld y lefel o ateb sy’n ofynnol.


[image: ]







[image: ]


ISEL


Mae lefel o anhawster wedi’i nodi ar bob tudalen fel y gallwch chi ddeall lefel yr her – isel, canolig, uchel.

Goftal


Rydyn ni wedi amlygu meysydd lle mae gwallau cyffredin yn aml yn cael eu gwneud er mwyn eich helpu chi i osgoi gwneud camgymeriadau tebyg.

Termau allweddol


Dyma’r termau y bydd angen i chi eu cofio ar gyfer y testun hwn.

Cyngor


Bydd y blychau Cyngor yn awgrymu beth i’w gofio neu sut i ymdrin â chwestiwn arholiad.


[image: ]





Mae pob adran hefyd yn cynnwys y canlynol:


Gwiriad cyn adolygu


Mae pob adran yn dechrau gyda phrawf o gwestiynau sy’n ymdrin â phob testun o fewn y thema honno. Dyma fan cychwyn defnyddiol er mwyn gweld a oes unrhyw feysydd y gall fod angen i chi roi sylw arbennig iddyn nhw wrth adolygu. I’w gwneud yn haws, rydyn ni wedi nodi’r dudalen berthnasol ar gyfer pob testun gyferbyn â phob cwestiwn.


Profion cwestiynau dull arholiad


Dwy set o brofion yw’r rhain sy’n rhoi cyfle i chi ymarfer cwestiynau dull arholiad i’ch helpu chi i wirio eich cynnydd wrth i chi fynd ymlaen. Mae’r rhain i’w gweld yng nghanol pob thema ac ar ddiwedd pob thema. Mae’r Atebion i’r profion hyn yn rhan olaf y llyfr.


Yn rhan olaf y llyfr, byddwch hefyd yn gweld gwybodaeth ddefnyddiol iawn sydd wedi’i darparu gan ein harbenigwyr asesu:


Yr iaith sy’n cael ei defnyddio mewn arholiadau mathemateg


Mae’r dudalen hon yn esbonio’r geiriad fydd yn cael ei ddefnyddio yn yr arholiad er mwyn eich helpu chi i ddeall beth sy’n cael ei ofyn. Hefyd mae awgrymiadau ychwanegol i’ch atgoffa chi sut orau i gyflwyno eich atebion.


Techneg arholiad a fformiwlâu fydd yn cael eu rhoi


Rhestr o gyngor defnyddiol ar gyfer cyn ac yn ystod yr arholiadau.


Meysydd cyffredin lle mae myfyrwyr yn gwneud camgymeriadau


Bydd y tudalennau hyn yn eich helpu chi i ddeall ac osgoi y camsyniadau cyffredin mae dysgwyr wedi’u gwneud mewn arholiadau yn y gorffennol, gan sicrhau na fyddwch chi’n colli marciau pwysig.


Wythnos i fynd…


Pethau i’ch atgoffa a fformiwlâu.


Ticio i dracio eich cynnydd


Defnyddiwch y rhestr wirio adolygu ar dudalennau v–viii i gynllunio eich adolygu, fesul testun. Ticiwch bob blwch pan fyddwch chi wedi:





•  gweithio drwy’r gwiriad cyn adolygu



•  adolygu’r testun



•  gwirio eich atebion ac yn barod ar gyfer yr arholiad.





Gallwch chi hefyd gadw trefn ar eich adolygu drwy roi tic wrth ymyl penawdau pob testun drwy’r llyfr. Efallai bydd yn ddefnyddiol i chi wneud eich nodiadau eich hun wrth i chi weithio drwy bob testun.





Rhif: gwiriad cyn adolygu


Gwiriwch pa mor dda rydych chi’n gwybod pob testun drwy ateb y cwestiynau hyn. Os cewch chi gwestiwn yn anghywir, ewch i’r dudalen sydd â’i rhif mewn cromfachau i adolygu’r testun hwnnw.




  1  Cyfrifwch







      a  (1.5 × 103) ÷ (2.8 × 10–1)


      b  (9.42 × 102) + (1.36 × 103)    (tudalen 2)








  2  a  Ysgrifennwch 1.037 373 737 … yn nodiant degolion cylchol.


      b  Trawsnewidiwch [image: ] yn ffracsiwn.   (tudalen 3)








  3  Mae rhif yn cael ei roi fel 8.37 yn gywir i 2 le degol.


Ysgrifennwch arffiniau isaf ac uchaf y rhif hwn.   (tudalen 5)


  4  Mae 5.62 a 2.39 wedi’u hysgrifennu yn gywir i 2 le degol. Ysgrifennwch arffiniau isaf ac uchaf:







      a  5.62 – 2.39


      b  5.62 × 2.39    (tudalen 6)








  5  Mae cost gyfartalog tŷ newydd yn Brinton wedi cynyddu 6%. Y gost gyfartalog nawr yw £118 720. Beth oedd y gost gyfartalog cyn y cynnydd hwn?   (tudalen 7)



  6  Mae Rehan yn prynu car am £12 000. Mae gwerth y car yn dibrisio 10.5% bob blwyddyn am y 3 blynedd cyntaf. Beth yw gwerth car Rehan ar ôl 3 blynedd?   (tudalen 8)



  7  Mae Mirza yn buddsoddi £5000 mewn cyfrif sy’n talu adlog ar gyfradd o 3.2% y flwyddyn.


Sawl blwyddyn fydd wedi mynd heibio cyn bod y buddsoddiad hwn yn werth mwy na £6000 am y tro cyntaf?   (tudalen 9)


  8  Pa un o’r tablau hyn o werthoedd sy’n dangos cyfrannedd union a pha un sy’n dangos cyfrannedd gwrthdro?   (tudalen 12)



[image: ]


  9  Mae T mewn cyfrannedd gwrthdro ag x. Pan fo x = 1.4, mae T = 25. Ysgrifennwch fformiwla ar gyfer T yn nhermau x.   (tudalen 13)




10  Mae P mewn cyfrannedd union ag ail isradd A. Pan fo A = 25, mae P = 30.


Ysgrfiennwch fformiwla ar gyfer P yn nhermau A.   (tudalen 14)



11  Cyfrifwch beth yw gwerth y canlynol.







      a  (24 ÷ 2–3) × 2–5



      b  (109 × 10–4 ÷ 103)2    (tudalen 15)









12  Cyfrifwch beth yw gwerth y canlynol.







      a   [image: ]



      b  [image: ]   (tudalen 16)









13  a  Symleiddiwch [image: ].


      b  Rhesymolwch enwadur [image: ].    (tudalen 17)







Cyfrifo â’r ffurf safonol


ISEL

Rheolau


Wrth adio neu dynnu rhifau yn y ffurf safonol, naill ai [image: ] gwneud yn siŵr bod y pwerau o 10 yr un peth neu [image: ] eu newid nhw yn rhifau cyffredin.





[image: ]  Wrth luosi neu rannu rhifau yn y ffurf safonol, gweithio gyda’r rhifau a’r pwerau o 10 ar wahân.



[image: ]  Defnyddio rheolau indecsau: 10n × 10m = 10n+m a 10p ÷ 10q = 10p−q.

Enghreifftiau





a  Cyfrifwch







    i   (2.38 × 105) + (5.37 × 103)


    ii  (4.45 × 103) × (7.16 × 10−2)







gan roi eich atebion yn y ffurf safonol.


Atebion







    i   [image: ]



    ii  [image: ]









b  Sawl gwaith yn fwy na 9.27 × 103 yw 3.16 × 108?


Ateb


[image: ]





[image: ]

Termau allweddol


Ffurf safonol


Rhif cyffredin


Pwerau


Indecsau

[image: ]


Cyngor


Rhoi eich ateb yn y ffurf safonol os yw’r cwestiwn yn gofyn am hynny.

[image: ]


Gofal


Peidio ag ysgrifennu:


3.16 ÷ 9.27 × 108 × 103, mae angen rhannu’r pwerau o 10 hefyd.


[image: ]

Cwestiynau dull arholiad





1  p = 6.32 × 104 q = 7.15 × 10−2



Cyfrifwch







    a  pq [2]



    b  (p + q)2 [2]








Rhowch eich atebion yn y ffurf safonol.



2  Diamedr moleciwl o ddŵr yw 2.9 × 10−8 cm.


Mae un nanometr = 1 × 10−9 metr.


Beth yw diamedr y moleciwl hwn o ddŵr mewn nanometrau?


Rhowch eich ateb yn y ffurf safonol. [2]



3  Mae un flwyddyn golau = 9.461 × 1012 km.


Y pellter cyfartalog o’r Haul i’r Ddaear = 1.496 × 108


Sawl gwaith yn fwy na’r pellter cyfartalog o’r Haul i’r


Ddaear yw un flwyddyn golau?


Rhowch eich ateb yn y ffurf safonol. [2]







[image: ]


Cyngor


Peidio â cheisio gwneud y cyfan o bob cyfrifiad ar eich cyfrifiannell. Ysgrifennu pob cam o’ch gwaith cyfrifo.


[image: ]





[image: ]






Degolion cylchol


UCHEL




[image: ]


Rheolau





[image: ]  I ddehongli nodiant degolion cylchol (dotiau ar ben y digid 1af a’r digid olaf), ysgrifennu’r amrediad hwn o rifau dro ar ôl tro; er enghraifft, [image: ]




[image: ]  I ysgrifennu degolyn cylchol fel ffracsiwn, lluosi’r degolyn â phwerau addas o 10 fel bod y gwahaniaeth rhwng dau ateb dilynol yn rhif cymarebol.

Enghreifftiau





a  Trawsnewidiwch [image: ] yn ffracsiwn.


Ateb


[image: ]



b  Trawsnewidiwch 2.845 yn ffracsiwn.


Ateb


[image: ]





[image: ]

Term allweddol


Degolyn cylchol


[image: ]

Cyngor


Peidio byth â cheisio defnyddio cyfrifiannell i drawsnewid; bydd y cwestiwn yn golygu dull algebraidd bob tro.


Os yw’r cwestiwn ar bapur lle caniateir cyfrifiannell, gwirio eich ateb.

Cyngor


Camgymeriad cyffredin yw dangos bod y ffracsiwn [image: ]yn gallu cael ei drawsnewid, drwy rannu, i fod y degolyn cylchol sy’n cael ei roi. Fyddai hyn ddim yn cael marciau, gan fod angen dull algebraidd.


[image: ]







[image: ]


Cwestiynau dull arholiad





1  Profwch yn algebraidd fod y degolyn cylchol [image: ] yn gallu cael ei ysgrifennu fel y ffracsiwn [image: ]. [3]




2  Profwch yn algebraidd fod y degolyn cylchol [image: ] yn gallu cael ei ysgrifennu fel y ffracsiwn [image: ]. [3]




3  Profwch yn algebraidd fod y gwahaniaeth rhwng [image: ] ac [image: ] yn gallu cael ei ysgrifennu fel y ffracsiwn [image: ]. [3]

Talgrynnu i leoedd degol, ffigurau ystyrlon a brasamcanu


CANOLIG




[image: ]


Rheolau





[image: ]  I dalgrynnu rhif i leoedd degol, edrych ar y rhif nesaf ar ôl y nifer gofynnol o leoedd degol; [image: ] os yw’n 5 neu’n fwy, cynyddu rhif y lle blaenorol gan 1; [image: ] os yw’n llai na 5, peidio â newid rhif y lle blaenorol.



[image: ]  I dalgrynnu rhif i ffigurau ystyrlon, cyfrif nifer y digidau o’r digid cyntaf sydd ddim yn sero, gan ddechrau o’r chwith, yna talgrynnu fel yr uchod.



[image: ]  I amcangyfrif ateb bras i gyfrifiad, talgrynnu pob rhif i un ffigur ystyrlon (1 ff.y.).

Termau allweddol


Lleoedd degol


Ffigurau ystyrlon


Brasamcan


Amcangyfrif


[image: ]

Enghreifftiau





a  Ysgrifennwch 4.754







    i   yn gywir i 1 lle degol


    ii  yn gywir i 3 ffigur ystyrlon.







Atebion


[image: ]



b  Ysgrifennwch 0.01278







    i   yn gywir i 2 le degol,


    ii  yn gywir i 2 ffigur ystyrlon.







Atebion


[image: ]



c  Ysgrifennwch amcangyfrif ar gyfer gwerth







    i   1026


    ii  0.498





Atebion




    [image: ]  i   1026 ≈ 1000


          ii  0.498 ≈ 0.5





[image: ]

Gofal


Wrth nodi ffigurau ystyrlon, cofio nad yw’r ddau 0 cyntaf, fel sydd yn bii, yn ystyrlon; y rhif 1 yw’r ffigur ystyrlon cyntaf.


[image: ]

Cyngor


Dydy maint y rhif ddim yn newid.


[image: ]







[image: ]


Gofal


Camgymeriad cyffredin yw ysgrifennu 0.498 = 0


[image: ]

Cwestiynau dull arholiad





1  Dimensiynau petryal yw 4.87 cm × 2.35 cm.


Cyfrifwch arwynebedd y petryal hwn.


Rhowch eich ateb yn gywir i 2 le degol. [2]



2  Rydych chi’n cael gwybod mai hyd llinyn yw 12 cm yn gywir i 2 ffigur ystyrlon.


Ysgrifennwch hyd gwirioneddol lleiaf posibl y llinyn hwn. [1]



3  Darganfyddwch amcangyfrif ar gyfer gwerth [image: ] [2]








[image: ]


Cyngor


Talgrynnu pob rhif yn gywir i un ffigur ystyrlon.


[image: ]

Terfannau manwl gywirdeb


ISEL




[image: ]


Rheolau





[image: ]  Os oes graddau o fanwl gywirdeb wedi’u rhoi ar gyfer rhif, i ddarganfod arffin isaf, ysgrifennu canolbwynt y rhif sydd wedi’i roi a’r rhif gydag un radd yn llai o fanwl gywirdeb.



[image: ]  Os oes graddau o fanwl gywirdeb wedi’u rhoi ar gyfer rhif, i ddarganfod arffin uchaf, ysgrifennu canolbwynt y rhif sydd wedi’i roi a’r rhif gydag un radd yn fwy o fanwl gywirdeb.





[image: ]







[image: ]


Enghreifftiau





a  Mae hyd maes pêl-droed wedi’i fesur fel 120 o lathenni i’r llathen agosaf.


Ysgrifennwch







    i   arffin isaf


    ii  arffin uchaf yr hyd hwn.





Atebion




[image: ]






    i   arffin isaf = 119.5 o lathenni


    ii  arffin uchaf = 120.5 o lathenni








b  Cyfaint potel yw 85 cm3 yn gywir i’r 5 cm3 agosaf.


Ysgrifennwch i arffin isaf a ii arffin uchaf y cyfaint hwn.





Atebion




[image: ]






    i   arffin isaf = 82.5 cm3



    ii  arffin uchaf = 87.5 cm3






[image: ]

Termau allweddol


Arffin uchaf


Arffin isaf


Graddau o fanwl gywirdeb


[image: ]







[image: ]


Cyngor


Lluniadu diagram i ddangos y rhifau islaw ac uwchlaw y rhif sydd wedi’i roi.


[image: ]







[image: ]


Gofal


5 cm3 yw’r graddau o fanwl gywirdeb, felly rhaid i’r raddfa fynd 5 cm3 yn is a 5 cm3 yn uwch.


[image: ]

Cofio


Ffiniau yw’r arffiniau uchaf, nid gwerthoedd y gallai’r maint fod yn hafal iddyn nhw mewn gwirionedd; felly peidio ag ysgrifennu, 120.49…yn aii, nac 87.49…yn bii.

Cwestiynau dull arholiad





1  Mae dimensiynau pen bwrdd wedi’u rhoi fel 2.3 m × 1.2 m wedi’u mesur yn gywir i 1 lle degol. Ysgrifennwch







      a  arffin isaf


      b  arffin uchaf y dimensiynau hyn. [2]









2  Mae Mo yn rhedeg pellter o 2.5 km wedi’i fesur yn gywir i’r 10 metr agosaf. Darganfyddwch arffin isaf rhediad Mo. [1]




3  Y pellter rhwng tŷ Milly a thŷ ei thad-cu yw 190 o filltiroedd wedi’i fesur i’r 10 milltir agosaf. Cymerodd Milly 3 awr yn union i yrru i dŷ ei thad-cu. Mae Milly yn dweud ‘y buanedd cyfartalog oedd 60 m.y.a.’. Allai Milly fod yn gywir? Esboniwch eich ateb. [3]








[image: ]


Cyngor




[image: ]




[image: ]

Cyfrifo ag arffiniau isaf ac uchaf


UCHEL




[image: ]


Rheolau





[image: ]  Defnyddio’r ddwy arffin isaf (neu arffin uchaf) wrth ddarganfod arffin isaf (neu arffin uchaf) swm neu luoswm dau faint.



[image: ]  Wrth ddarganfod arffin isaf cyniferydd neu’r gwahaniaeth rhwng dau faint, cyfrifo’r arffin isaf wedi’i rannu â’r arffin uchaf neu’r arffin isaf minws yr arffin uchaf.



[image: ]  Wrth ddarganfod arffin uchaf cyniferydd neu’r gwahaniaeth rhwng dau faint, cyfrifo’r arffin uchaf wedi’i rannu â’r arffin isaf neu’r arffin uchaf minws yr arffin isaf.



[image: ]  Mae’r ateb i radd briodol o fanwl gywirdeb ar gyfer cyfrifiad yn cael ei roi drwy dalgrynnu’r arffin uchaf i ffigurau ystyrlon cyffredin.





[image: ]







[image: ]


Enghreifftiau





a  Mae dimensiynau petryal wedi’i rhoi fel 12.0 cm × 8.0 cm wedi’u mesur yn gywir i 1 lle degol.







    i   Darganfyddwch arffiniau’r perimedr.


    ii  Darganfyddwch arffiniau arwynebedd y petryal hwn.


    iii Darganfyddwch yr arwynebedd i radd briodol o fanwl gywirdeb.





Atebion




    i   arffin isaf yr hyd = 11.95 cm


arffin uchaf yr hyd = 12.05 cm


arffin isaf y lled = 7.95 cm arffin uchaf y lled = 8.05 cm


arffin isaf y perimedr = 2 × (11.95 + 7.95) = 39.8 cm [image: ]


arffin uchaf y perimedr = 2 × (12.05 + 8.05) = 40.2 cm [image: ]


    ii  arffin isaf yr arwynebedd = 11.95 × 7.95 = 95.0025 cm2 [image: ]



arffin uchaf yr arwynebedd = 12.05 × 8.05 = 97.0025 cm2 [image: ]


    iii [image: ]









b  D = 28 milltir yn gywir i’r 2 filltir agosaf. T = 15 munud yn gywir i’r munud agosaf. Cyfrifwch arffin uchaf S, lle mae [image: ].







Ateb


[image: ]





[image: ]







[image: ]


Termau allweddol


Arffin uchaf


Arffin isaf


Graddau o fanwl gywirdeb


[image: ]







[image: ]


Cyngor


Lluniadu diagram i ddarganfod arffiniau uchaf ac isaf, fel terfannau manwl gywirdeb.


[image: ]







[image: ]


Gofal


Efallai bydd newid mewn unedau; gallai fod gofyn am m.y.a. yma.


[image: ]







[image: ]


Cwestiynau dull arholiad





1  Mae rhywun yn amcangyfrif mai arwynebedd cylch yw 54 cm2 i’r 2 cm2 agosaf. Mae gwerth π yn cael ei gymryd i fod yn 3.14 i 2 le degol.


Cyfrifwch hyd y radiws i radd briodol o fanwl gywirdeb. [4]



2  Mae Gerry yn gallu dal ei anadl am 58.5 eiliad wedi’i fesur i’r hanner eiliad agosaf. Mae Mary yn gallu dal ei hanadl am 1 munud 2.5 eiliad wedi’i fesur i’r hanner eiliad agosaf.


Cyfrifwch y gwahaniaeth lleiaf posibl rhwng y ddau amser hyn. [3]







[image: ]


Gofal


Camgymeriad cyffredin yw gweithio gyda’r holl arffiniau uchaf (isaf) wrth ddarganfod arffin uchaf (isaf) cyfrifiad. Defnyddio Rheolau [image: ], [image: ] a [image: ].


[image: ]





[image: ]






Canrannau gwrthdro


ISEL




[image: ]


Rheolau





[image: ]  Os yw’r gwerth terfynol yn ganlyniad cynnydd canrannol, adio 100% at y cynnydd canrannol a rhannu’r gwerth terfynol â’r ganran newydd hon.



[image: ]  Os yw’r gwerth terfynol yn ganlyniad gostyngiad canrannol, tynnu’r gostyngiad canrannol o 100% a rhannu’r gwerth terfynol â’r ganran newydd hon.





[image: ]







[image: ]


Enghreifftiau





a  Mewn sêl mae pris set deledu yn cael ei ostwng 15%. Os yw’r pris yn y sêl yn £544, cyfrifwch beth oedd pris gwreiddiol y set deledu.







Ateb


[image: ]








b  Mae n yn cael ei gynyddu 80%. Ei werth nawr yw 126.


Beth oedd gwerth n?







Ateb


[image: ]





[image: ]







[image: ]


Termau allweddol


Cynnydd canrannol


Gostyngiad canrannol


[image: ]







[image: ]


Cofio


I rannu â ffracsiwn, gwrthdroi’r ffracsiwn ac yna lluosi ag ef.


[image: ]







[image: ]


Cyngor


Os ydych chi’n defnyddio lluosydd, dangoswch sut rydych chi’n ei gael.


[image: ]







[image: ]


Cwestiynau dull arholiad





1  Prynodd Ismail ffôn clyfar a gliniadur. Cyfanswm y gost, yn cynnwys TAW ar gyfradd o 20%, oedd £684. Pris y ffôn clyfar heb gynnwys TAW oedd £250.


Beth oedd pris y gliniadur heb gynnwys TAW? [3]



2  Mae David yn cadw gwenyn. Yn 2015 roedd ganddo 6400 o wenyn. Roedd hyn yn gynnydd o 27.5% ers 2014.


Dywedodd David fod ganddo lai na 5000 o wenyn yn 2014. Ydy David yn gywir? [3]



3  Mae Ben wedi newid ei swydd. Mae’r cyflog newydd 5% yn llai nag o’r blaen. Mae Jane, gwraig Ben, newydd gael cynnydd o 8% yn ei chyflog hi.


Cyflog Ben nawr yw £26 500 y flwyddyn. Cyflog Jane nawr yw £22 000 y flwyddyn.


Ydy cyfanswm eu henillion yn well neu’n waeth nawr? [4]







[image: ]


Gofal


Bod yn glir a yw’r ateb yn mynd i fod yn fwy neu’n llai na’r gwerth gwreiddiol.


[image: ]







[image: ]


Gofal


Camgymeriad cyffredin yw darganfod y ganran o’r swm terfynol a thynnu neu adio yn dibynnu ar p’un ai bydd y gwerth gwreiddiol yn llai neu’n fwy.


[image: ]

